
Ko te Kooti Whenua Maori te kooti o Aotearoa
e rongohia ai nga take katoa e pa ana ki nga
whenua Maori. E marama anaTe Kooti Whenua
Maori ki te hononga motuhake a te Maori ki

te whenua, na reira kei te puritia e tenei kooti
nga korero kamehameha e pa ana ki nga
whakapapa o nga Maori katoa. Ko te mana o
te Kooti Whenua Maori ka taka mai ki raro i te
korowai o Te Ture Whenua Maori 1993 (e kiia
nei i roto i tenei pukapuka ko ‘te Ture’).

Te Whakahou Taitara koia nei tetahi o nga
kohinga pukapuka panui a te Kooti Whenua
Maori hei awhina i te iwi Maori — me éetahi
atu iwi — ki te whai mohiotanga mo nga take
whenua Maori.

Ko te hanga tuarua me te whakahou taitara,
ka taka mai ki raro i te wahanga XIV oTe Ture
Whenua Maori 1993. Ko te tikanga o tenei
wahanga o te ture, he whakamana i te Kooti
Whenua Maori hei kaiwhakahaere mo nga
whenua o nga kaipupuri Maori, e ahei ai te
whakapaipai, te hiki ake i te wariu, me te
whakahou ake i te taitara, mo te painga o

te katoa.



Ko te whakakape

| pau te manawa me te kaha ki te whai i te tika me te pono
o ténei puka panui, i tuhia, i whakatikaina, &, i panuitia

i runga tonu i te mohiotanga ko ona kaituhi me 6na
kaiwhakatika, kaipanui hoki kei te watea mai i nga herenga
i mahia, kahore ranei i oti i tétahi tangata te katoa, étahi
wahanga ranei, nga kupu me nga kaupapa korero o ténei
puka panui te mahi. Ko nga kaititiro i énei ti ahuatanga me
aro atu ki te tino pukapuka o te Ture, o nga Ture ranei e pa
ana ki ténei take, kaupapa, te whai ranei i étahi tohunga
kaitohu i énei take kaupapa, a, me te kore hoki e piripono ki
nga kupu kaupapa o ténei pukapuka anake.

Tahu o te Ture: he kupu mana tarua.

Ko nga puka panui ka tukua e te Taht o te Ture, ka noho
tonu i raro i nga ritenga maru o te mana tarua Karauna, a,
meéna kahore, ka whakamohiotia and hoki. Ko nga rauemi
mana tarua e whakamaru nei i tukua hoki e te Karauna,

ka aheitia te whakamabhi, te kape, te tuku, ahakoa péhea
nei te ahua, a, kahore he utu, kahore hoki he tuku tono kia
whakaetia i te tuatahi. Kei te aro hoki ténei ki te rauemi o
nga kupu me nga korero kaupapa e whakamahia ana kia
tika, kia pono hoki te tuku me te mahi. Ki te whakamahia, ki
te hoatu ranei i ténei rauemi ki tétahi atu tangata, me hoki
tonu nga korero ritenga i te tuatahi ki te kaituhi, ki te mana
tarua hoki.

Ko te whakaaetanga ki te kape i te rauemi o te Karauna,
kei raro nei i te maru o te mana tarua, kahore e tika ana mo
nga rauemi mana tarua o tétahi atu tangata tuatoru. Ko te
whakaaetanga mo te kape i nga kupu korero o te tangata
ke atu me whai an6 i te mana tarua o taua ake tangata,
ropu ranei.

Kia mohio ai: Ko nga pukapuka panui o te Taht o te Ture,
ko aua pukapuka ano e tukua nei e te Taht o te Ture i roto
ano i ana ake mahi. Kahore hoki ténei e pa atu ana ki nga
kupu panui korero me nga whakataunga mai i nga Kooti me
nga kaimahi apiha hoki o te Kooti.

Taitara' hanga tuarua me
te whakahou

Kei te wahanga 288 o te Ture e whakatakoto
ana nga take hei titiro ma te Kooti Whenua
Maori e pa ana ki te tono whakawehe?,
whakahono®, me te whakakotahi“. Mo ia
tono, me ata whakaaro ake ko nga wawata o
nga kaipupuri.

| roto i nga tirohanga, me ata whakaaro te
Kooti Whenua Maori ki nga take nei:

e nga whakaaro/wawata o nga kaipupuri

® nga panga o te tono ki nga kaipupuri
whenua, kaipupuri hea o te kaporeihana
Maori

e te whakahounga whenua hei painga mo
te katoa.

Me kaua te Kooti Whenua Maori e
whakamana he tono mo tétahi whenua,
kia whakapono ra ano ia:

e kua nui te wa hei whakamohio i nga
kaipupuri mo te tono

e kua whai wa nga kaipupuri whenua ki te
whiriwhiri i te tono

e kei te tautoko te nuinga o nga kaipupuri
whenua.

Mo tétahi kaporeihana Maori, me ata
whakapono tonu te Kooti Whenua:

e kua nui te wa hei ata whakamohio,
whakamarama hoki ki nga kaipupuri mo
te tono

e kua whakamanahia e nga kaipupuri he
whakataunga e tautoko ai te tono nei.

Nga take hei whakaaro e
pa ana ki ia tono

Hui kaipupuri whenua

Me hui nga kaipupuri whenua ki te whiriwhiri
i nga kaupapa e pa ana ki 0 ratou whenua.

He panui

Me moata te panui a te kaitono ki nga
kaipupuri whenua mo tétahi hui, tetahi
nohoanga ranei a te Kooti Whenua Maori.
Ma te Kooti Whenua Maori tonu te kaitono
hei tohutohu. Ko te tikanga, me tuhi te
kaitono ki nga kaipupuri e taea ana e ia, me
te tuku panui e 21 ra i mua noa, kia tae atu
ratou ki tétahi hui ki te whakaaro i te tono.

Meéna kare nga kaipupuri whenua e tae ki

te hui, me tuhi atu 0 ratou whakaaro mo te
tono ki te kairéhita o te Kooti Whenua Maori.
Ka ahei ano te koti ki te tohu atu i te kaitono,
kia tukua e rua nga panuitanga mo te hui ki
roto i te nupepa.

Me tautoko rawa te nuinga

| te wa e whakaarohia ana ména kei te rahi
nga tautoko, me ata whakaaro te Kooti
Whenua Maori ki te rahi o nga kaipupuri e
tautoko ana, me te nui o a ratou hea. Ko

te iti o nga kaipupuri kei a ratou, te nuinga

0 nga hea, kare e nui ake te mana ki nga
kaipupuri maha he iti nga hea. Ka rangona e te
kaiwhakawa nga ropu katoa, a, ma nga take
me te ture e tohu tona nei whakaritenga.

Whakawehe

Ina ka tango mai etahi kaipupuri whenua
i a ratou hea ka hangaia he taitara wehe,
koia nei te whakawehe. Ka mana ano te
whakawehe ména ka whakakotahitia te
taitara mo étahi poraka whenua piritata.



Ka ahei te Kooti Whenua Maori ki te
whakamana i te tono whakawehe meéna koia
nei tonu te huarahi totika mo te whakamahi
me te whakahou i te whenua, ka whai
takoha ranei tétahi mema o te whanau mai i
te kaitono. Me ata whakaaro énei take:

e urunga — kia kaua te wehenga e aukati i
te urunga atu ki te toenga o te whenua

e te takoto o te whenua - kia kaua te
wehenga e tango i nga whenua papatahi
katoa me nga whenua tino papai rawa.

Wehenga taturu, wehenga hapu®

Wehenga tUturu, me tono ra ando mo te
whakaaetanga a te kaunihera a-rohe i raro
i nga ture whakahaere rauemi 1991. Ména
ka whakaaetia, ka hiahia koha whenua te
kaunihera®, he koha moni ranei.

Ko te momo koha ka ahei te tuku:

® ko te pito whenua e mohiotia ana ko te
Queen’s chain

e he pito whenua hei urunga mo te katoa
e he whenua mo nga mahi a-Réhia
e he koha putea hei whakattinga taputapu

hakinakina.

Wehenga hapu. Ka ahei anake ména no

te hapu kotahi nga mema o te wehenga.
Kahore e tono mo te whakaaetanga a te
kaunihera a-rohe, na reira kare e hiahiatia
he koha. Na te mea kare e hiahiatia he

Footnotes

whakaaetanga, ka iti iho nga utu wehenga.
Engari, ména ka hangaia he whare ki runga i
nga taitara hou, me tono ki te kaunihera mo
tétahi whakaaetanga hanga whare. Me patai
rawa ki te kaunihera i te tuatahi mena ka
whakaaetia mai te hanga whare.

Ina tatt he wehenga hapu, ka tuhia ténei ki
nga taitara. Ména, a te wa ka whakahoutia
hei wehenga taturu, katahi nei ka tono mo
te whakaaetanga a te kaunihera. Ména ka
hokona atu, ka whakawhitihia ranei te mana
whenua ki waho o te hapu, ka ahei te koti ki
te whakatUwhera i taua whenua hei painga
mo nga iwi katoa o Aotearoa. Ka taka mai
ténei ki raro i nga tikanga o te koha. Ko
énei momo whenua ka tangohia mai i nga
whenua e hokona nei.

Wehenga a-ropu

Ka whai hua he kaipupuri, he ropu kaipupuri
whenua ranei ména ka honoa a ratou

rawa, mena e rua nga poraka whenua ka
whakakotahitia hei poraka kotahi, ara méena
no ratou a poraka A, a, ka whai panga ano
ratou ki roto i te poraka B. Ka ahei ratou

ki te tono mo tétahi wehenga a-ropu ki te
Kooti Whenua Maori, ména ka whakaae
étahi atu o nga kaipupuri o nga poraka e
rua, kati kua hangaia ko poraka Z. I roto i
nga take wehenga katoa, me ata whai i nga
huarahi tuku tono.

1 Ko te kaipupuri me nga tikanga o te kaipupuri
emanaanairaroi te ture.

2 Tewawahi whenua Maori kia rua, neke atu
ranei nga taitara wehe (whakawehe). Te hono
kia rua, neke atu ranei nga poraka whenua ki
raro i te taitara kotahi (wehenga hono).

3 Ko te whakakotahi taitara he whakakorenga
inga taitara e rua, neke atu ranei o nga
poraka whenua. Ka tuku kotahi anake te
taitara mo énei whenua katoa. Kua kore he
wehenga o énei poraka whenua. (tirohia
wahanga 307 o te ture.)

4 Ka topangia nga taitara mehemea he orite
nga kaipupuru o tétahi atu poraka. Ahakoa

rereke tonu nga taitara, kotahi tonu te
rarangi kaipupuru (tirohia wahanga 308 o
te Ture).

He ropl whanau e whakapapa ana ki te
tipuna kotahi.

He wahi whenua i whakatahatia md te
hapori ana wehe haere ai taua whenua raka.



Tohatoha rihi, mokete me étahi
atu here

Ina whakawehea he whenua Maori, ka
ahei te Kooti Whenua Maori ki te tohatoha
ki te whakarereke ranei i nga tikanga, nga
whakahaere me nga here e ahu mai ana

i te rihi, te mokete me étahi atu here kei
raro i nga poraka kua wehe. Hei tauira,

ka ahei te kaipupuri ki te whakawehe he
tinga whare mai i te poraka whenua kua
rihi kétia. Ka tohaina e te Kooti te rihi o
nga toenga whenua, ki étahi atu o nga
kaipupuri. Ma ténei ka watea te kairihi

o te wahi tinga whare hou, ka watea

hoki te poraka hou mai i te rihi. Ka kore

e raru etahi atu kaipupuri. Ka whakarite
whakahau te kooti, a, ka réhitatia ki te tari
‘Toitl te Whenua'.

Tanga whare Maori

| raro i te wahanga 296 o te ture, ka ahei te
kooti ki te whakawehe whenua, kia whai
wahi te kaipupuri ki te whakatl whare. Ka
whakamahia ténei wahanga ture, hei tuku” i
te whare ki raro i te tane, te hoa wahine, me
nga hoa moe, hei kairihi hono 8, kairihi orite®,
na te orite o nga hea.

Meéna, ka hipa te rima tau, kare ano kia
whakamahia te whenua hei kdinga noho,
ka ahei te Kooti Whenua Maori ki te
whakakahore i te whenua whakatd whare,
me te whakahau ano kia:

e whakahokia te whenua, ki téra i mua o te
tono, ano nei kare noa iho he tono

* me tuku te mana whenua ki tétahi atu,
me ki, ka tukua ki tétahi tangata totika.

Kaipupuri hea

Ko te wehenga ka whakaritea i runga i te
wariu, ehara ko te rahi o te whenua. Hei
arai ténei i te whiwhi a tétahi ki te nuinga o
nga rawa na te whakawehe i nga whenua
papai, ka waiho i nga whenua pohara mo

etahi atu o nga kaipupuri. Ména kare i rahi
nga hea hei whakakapi i te wehenga e
hiahiatia ana, ka ahei te kaipupuri ki te utu
moni hei whakatau i te utu a te kaiwariu
whenua. Heoi and, ména kei tua noa atu
nga hea a te kaipupuri hei whakakapi i te
wehenga, ka hiahia pea a ia ki te waiho i te
toenga mo éetahi atu kaipupuri. Ma ténei, ka
kore e poroa nga here ki te whenua matua,
ki nga kaipupuri hoki.

Me ata mahitahi te kaitono ki te kaiwawahi
me te kaiwariu whenua, kia tika ai te
wehenga, nga tohatohanga hea me nga
wariutanga. Me aro rawa te koti ki te
whakatutuki i te wehenga nei kia tika.

Wariutanga
Mo te whakawariu i te wehenga, me
whakauru rawa énei ki roto i te tono:

e te wariu o te poraka katoa
e te wariu o te whenua ka whakawehea

e te wariu o te toenga whenua o te poraka.

Ma énei wariutanga e toru, ka tutuki ai te
wariu o nga pupuritanga hea, i runga i te tika
me te pono.

Whenua hono ki te ara matua

Meéna he whenua hono ki te ara matua,
me whakaae rawa a Ararau Aotearoa i te
kuhunga hou ki te poraka whenua. Tupono
noa kei aitua tétahi. Ma te kaiwawahi
whenua hei tuku whakamohiotanga mo
ténei kaupapa.

Whenua hono ki tetahi rori kaunihera

Meéna he poraka hono ki tetahi whenua
kaunihera, ma te kaunihera a-rohe te tono
hei whakaae.



Whakatu whare

Meéna e hiahia ana koe ki te whakatt whare,
me rapu kirimana hanga whare mai i te
kaunihera a-rohe. Kia tupato, ména kare 6
kirimana hanga whare, ka whiua koe, tata ki
te 150,000 tara.

Kei roto i te kirimana hanga whare ko:
e te kawenga para

e te horo tahamoana

e te puna wai

® me étahi atu take ka taka mai ki raro i
te ture Tiaki Rauemi 1991 me te ture
Kawanatanga a-rohe 2002.

Rihi

Meéna he poraka rihi, me tono rawa ki te
kairthi mo te mana whakawehe. Ma te Kooti
Whenua Maori hei tono kia tohatohatia te
rihi ki te toenga o te poraka. Ména ka whiria
he utu réti rereke, he utu tapiri ka utaina mo
nga utu ture.

Whakawanga koti Maori

Me haere rawa te kaitono whakawehenga
ki tétahi whakawanga koti, ki te
whakamarama i nga painga o te wehenga
nei mo te whenua. Ména kua tutuki pai nga
tikanga o te ture, a, ména kua whakaae te
Kooti Whenua Maori, ka whakamanahia te
tono whakawehe.

Wawahinga

Me oti rawa he tirohanga wawahi i mua i
te whakaaetanga ki te wehenga. Ma ténei
ka ahei te whiwhi ki te tiwhikete taturu o
te taitara.

Rehitatanga

Ka réhitatia e te Kooti Whenua Maori nga
tono whakawehe katoa ki Toitu te Whenua.
Ma Toitl te Whenua hei tuku atu he taitara
rehita mo te whenua. N3, ko ténei he réhita
tono a-rorohiko. Ména ka hiahia te kaipupuri
hou ki tetahi tiwhikete tlturu o te taitara, me
utu ra ano a Toitu te Whenua.

Te tono whakawehe

Te huarahi

Panui mo nga kaitono:

1 Whiringa ki waenga i te kaunihera a-rohe.
Whakawehenga hapu: Tirohia ména he
kirimana hanga whare ka hiahiatia. Me

ata whakaaro he kuhunga, he kawenga
para hoki.

Whakawehenga taturu: Tirohia ména
kei te hangai t0 tono ki nga ture
manaaki rauemi ano, ména ka whiwhi
whakaaetanga koe ki te hanga whare.

2 Whakaritea he hui ki nga kaipupuri.

Me whakatu he hui i waenga i nga kaipupuri
kia kite ai ratou i te tono, &, kia riro mai ta

7 Ma te takahuri i te mana pupuri whenua,
ka riro i te kaiwhiwihi te mana whenua me
nga tikanga katoa o taua whenua (ka ahei te
tuku i te whenua ki te kaitiaki, ki tétahi atu
tangata ranei).

8 Ko nga kaipupuri katoa o te whenua kotahi.
Kare he rawa tohatoha i waenga i a ratou, he

kaipupuri katoa ratou. Ména ka mate tétahi
oratou, ko ana hea ka taka mai ki te katoa
0nga kaipupuri. Ko te hunga marena ka
whai i ténei ahuatanga, e hiahia ana ko raua
tahi hei kaipupuri rawa. Ména he whenua
whanui, he maha nga kaipupuri, kei a ratou
katoa te mana pupuri, haunga and, ména he
rereké ta te taitara i tohu ai.

9 He tangata orite te mana pupuri, engari he
rereke te rahi o ia whenua me te wariu o nga
rawa. Ina ka mate tétahi, e kore e taka mai
0na nei rawa ki te toenga o nga kaipupuri.
Ka noho tarewa tonu aua whenua i raro i te
“taitara whanui” kia tau ra ano ta te kooti i
tohu ai.



ratou tautoko. Me whai whakaaetanga
a-tuhi mai i éra kare e tae mai ki te hui.
Me ata panui te hui me ana putake.

Korero ki nga kairthi, mena he kairihi.
Me rapu rawa he whakaaetanga a-tuhi
mo to tono mai i nga kairihi.

Korero ki nga kairangahau wawabhi.

Rapua he whakatau utu mo te rangahau
wawahi.

Whakatutukihia nga hiahia o te Ture
Manaaki Rauemi.

Kia oti katoa nga mahiiraro i te Ture
Manaaki Rauemi. Mo te whakawehenga
tUturu, mé tapiri atu he hotaka mahi me
tétahi ripoata mai i te kairangahau wawabhi.

Korero ki tétahi kaiwariu.

Rapua he whakatau utu mo te kaiwariu,
me te ripoata e pa ana ki te whakawehenga
me te toenga o te poraka.

Whakaarohia ména ka taea te whakaoti
i te tono.

Ina tutuki katoa ngéa hiahia kei runga ake
nei, mau tonu hei whakarite ména ka
ahei te tono te anga whakamua.

Korero ki te Kooti Whenua Maori.

Whaia ra he tono whai mana mai i te
Kooti Whenua Maori e whakaatu mai ana
i te whakawehenga a-hapu, me étahi atu
tono whai mana e hiahiatia ana.

Whakaritea te tono.

| mua i te tukunga i to tono, me ata
whakapono kua tutuki katoa i a koe nga
hiahia o te Kooti Whenua Maori, te Ture,
me nga tikanga o te Kooti Whenua Maori
1994. Ata tirohia t6 tono ména:

kua whakaki tika i nga patai

kua tapirihia tétahi mahere o te
whakawehenga, me te wariu o ia wahi i
muri i te wehenga

kua tapirihia te whakaaetanga a nga kairihi

ko te rarangi o nga kaipupuri, me a ratou
hea, 0 ratou ingoa, kainga noho hoki (me
a ratou whakaaetanga)

he whakamarama me péhea te tohatoha i
nga toenga whenua a muri o te wehenga

ka whakaatuhia ki te koti nga painga

o te wehenga, ara hei ‘whakahaere totika i
te whenua, hei whakahou, hei whakamahi
hoki’ (wahanga 288(4) o te ture).

10 Tukuna te tono.

1

Tukuna te tono ki te Kooti Whenua Maori
ki te rohe kei reira nei te whenua.

Ma te Kooti Whenua Maori e whakapa
atu ki a koe.

Ko te hiahia o te Kooti WWhenua Maori me
tuku he panui mo to tono ki nga kaipupuri
whenua, te hunga noho i te whenua, me
nga kaitiaki°. Ma te Kooti Whenua Maori
e homai he reta hei tauira mau. Tukuna
tétahi kape o te reta, te tono, te mahere,
te panui me étahi take ki nga tangata e
tika ana.

12 Haere ki te whakawanga Kooti

Whenua Maori.

Haere ki te Kooti ki te whakamarama
i t0 tono.

13 Ka tukuna e te Kooti he whakaaetanga,

ka tarewahia ranei.

Ména ka tukuna he whakaaetanga tarewa
mo to tono, me whai koe i nga huarahi e
whai ake nei:



10 He tangata kua whakamanahia hei

Mo te wehenga hapu:

e whakamahia he kairangahau wawahi
ki te whakaoti rangahau

e rapua he wariutanga mo te tono
whakawehe me nga toenga o te
poraka.

Mo te wehenga taturu:

e tonoa he kairangahau wawahi whenua
hei whakaoti i te rangahau

e me hangai ki nga tikanga o te Ture
Manaaki Rauemi

e rapua he wariutanga mo te whenua
ka whakawehea, me nga toenga
whenua hoki.

14 He whakawanga Kooti Whenua Maori
tuarua ka whakatuhia.

Meéna he take atu and ka hua mai i te
wariutanga ma te rangahau whenua,
akene pea me whakatl he whakawanga
Kooti Whenua Maori ano.

15 Ma te Kooti te tono hei whakaae, hei

whakatarewa ", hei whakakore ranei.

Kua whakaaetia te tono — ka
whakamanahia te wehenga

A muri i te whakamananga i te wehenga,
ma te Kooti e tuku he kape ki te
kaunihera a-rohe, hei tapiri atu ki a ratou
rekoata réti. Tua atu i téra, ko nga utu réti
ka tukuna ki nga ingoa kei runga i te tono
whakawehenga.

Kua tarewahia te tono

Ka ahei te koti ki te whakatarewa i te
tono, kia whai wa te kaitono ki te rapu i

kaiwhakarite mo te whenua, i raro i te tono
0nga kaipupuri. Ko te kaitiaki ka noho hei
kaipupuri tituru a te wa ka réehitatia te tono
e tohu ai i a ia hei kaitiaki md te whenua.

Ko nga kaiwhiwhi rawa ka mohiotia ko nga
kaipupuri whiwhi rawa.

étahi atu kaupapa hei tapiri ki te tono, e
tutuki katoa ai nga hiahia.

Kua whakakahoretia te tono

Meéna kare e tutuki te tono, ka
whakakorehia e te Kooti.

16 Ka tukuna atu he taitara tarewa.

Ma te Kooti hei whakarite he
whakaaetanga whakawehe. Ka réehitatia
ki te tari Toitd te Whenua, a te wa ka
tukua mai tétahi taitara tarewa. Kia utua
ra ano he moni, katahi ka tukuna he
taitara taturu.

Tuhonohono

E ki ana a wahanga 307 o te Ture, e rua,
neke atu ranei nga poraka ka aheitia kia
honoa, kia noho kotahi te poraka. Ka

taea ténei ména he whanau kotahi nga
kaipupuri (@kene pea ka hiahia te whanau
ki te hanga pamu mahi moni). Ina honoa
he whenua, ka whakakorehia nga taitara

0 mua, ka hangaia he taitara kotahi.

Ka whakakorea hoki te mana o ia kaipupuri
ki ia whenua.

Ka ahei te hono whenua whanui'?, whenua
Maori hoki. | raro i téra ka hurihia te poraka
kotahi nei hei whenua Maori.

Nga hea whakakotahi

Ko nga toha hea mo te poraka i
whakakotahihia, ka tataia mai i te wariu
0 Nnga hea o ia kaipupuri, i mua i te
whakakotahitanga o nga poraka. Me
oti rawa he wariutanga mo ia poraka i

12 Hei whakarapopoto, he whenua ehara i te
whenua Maori, ehara i te whenua Karauna.

11 Kite neke i tetahi whakawanga kati, hui
ranei, mo tetahi atu ra, tétahi atu wahi.



te wa kotahi. Ka péneihia kia tutuki te
whakakotahi i runga i te tika. Ko te rahi o
nga hea hou o te poraka i whakakotahihia
ka whakaoritehia te wariu.

Nga rithi me nga mokete

Kare e ahei te tono mo te whakakotahi
meéna kare te kairihi, te kaimokete ranei e
tautoko ana i te tono, ki te whakapono ranei
te Kooti Whenua Maori, e kore taua tono e
takahi i nga tikanga o aua tangata.

Te whakakore i te kotahitanga

Ki te whakakore, te tango mai ranei i tétahi
poraka mai i te whakakotahitanga, me tono
rawa mo tétahi whakawehenga. Kei te Kooti
Whenua Maori te mana i raro i te wahanga
298 (5) o te Ture, ki te whakakore i te tono
whakakotahi. Me whai rawa nga tikanga o te
tono whakawehe.

Kohikohinga

Ko te kohikohinga kaipupuri poraka ka
aheitia, ména he maha nga tangata whiwhi
hea ki ia poraka. Ko te hua o te kohikohinga
whenua, ka whai hua te katoa o nga
kaipupuri i raro i te kohikohinga whenua.

Ko te painga o ténei, ka ahei te whakamahi
i ia poraka whenua, ahakoa kotahi anake
te rarangi utu. Ma ténei ka mama ake te
toha o nga putea ™ na te mea kua iti iho
nga utu whakahaere. Na te mea ka mau
tonu nga taitara tUturu, kare e mate ki

te rangahau wawahitanga mo te katoa

0 nga whenua.

Nga hea

He orite te tatai o nga hea hou ki te
tataitanga o te kohikohinga. Ko nga rawa a te
kaipupuri hea 0 mua, ka tohatohatia kia orite
te wariu ki téra o te kohikohinga.

Ko te rereké o te whakakotahi me te
kohikohinga, ara:

¢ Ko te whakakotahi he here i nga kaipupuri
me nga taitara ki roto i te poraka kotahi.
Ka kore nga taiapa.

e Ko te kohikohinga ka here i nga kaipupuri
anake ki raro i te rarangi kotahi. Ka tatd
tonu nga taiapa.

Whakangawari

Ma te tono koti, e aheitia ai tétahi
whakangawari i raro te wahanga 315 o

te ture. Ma ténei, ka whai mana tétahi

ki te whakawhiti me te whakamahi ranei

i nga whenua o tétahi atu, ahakoa kare

e whai panga ana ki taua whenua. Ko te
whakangawari he huarahi mo nga pou hiko,
korere kawe wai, kuhunga hoki. Ko nga
whakangawari ano, haunga ané mo nga
kuhunga, ka ahei te koti ki te whakarereke,
te whakakore ranei.

Whakaaetanga
Kaipupuri whenua

Me whakaae rawa nga kaipupuri whenua
ki te tono whakangawari. Ma te huitahi
ka aheitia te rapu whakaaetanga. Ka
rehitatia te tono whakangawari e te
Kooti Whenua Maori ki Toitu te Whenua
mo te kore utu.

Kaitiaki

Meéna he whenua tuku ki te kaitiaki, a,
meéna ka whakaaehia e te tono kaitiaki ™4,
ka ahei nga kaitiaki ki te whirihwiri kaupapa
whakangawari ki waenga i éra e hiahia
ana. Ahakoa ma te koti tonu e tuku he
tono, kare noa iho nga kaipupuri whenua

e whakatu hui.



Kaporeihana Maori

Ména kei tétahi kaporeihana Maori te
mana whenua, ma te komiti whakahaere
hei whirihwiri he kaupapa whakangawari
ki waenga i éra e hiahia ana. Ahakoa ma
te koti tonu e tuku he tono, kare noa

iho nga kaipupuri whenua e whakatu i
tétahi hui.

Ka aheitia he whakangawari méena ka mana
he utu réti, he utu nui kotahi ranei.

Kaunihera a-rohe

Meéna he whakangawari hei hanga

kuhunga ma runga rori kaunihera, me rapu
whakaaetanga mai i te kaunihera a-rohe. Ména
e hono ana te whakangawari ki tétahi rori
matua, me rapu whakaaetanga mai i a Ararau
Aotearoa. Ma te whakaaetanga hei tohu me
péhea te hanga o te kuhunga. Engari me rapu
rawa koe he mohiotanga mai i te kaunihera,
mai i tétahi kairangahau wawahi whenua.

Wawahi whenua

Me wawahi rawa he whakangawari — hei
tapiri ki tétahi mahere whakawehe, mo te
whakangawari noa ranei.

Anei nga tikanga hei whai mo te tono
whakangawari:

e whenua matua (te whenua nui ake te
mana i tétahi atu whenua)

e whenua tuarua (te whenua ka taka mai ki
raro i te mana o te whenua matua)

e whakangawari whanui (kare he whenua
matua, ara he whakawhitinga pou hiko
anake kei runga i te poraka).

13 Ko nga hua moni mai i nga rawa (pénei i
nga réti me nga moni tapae) engari and te
‘moni hoko' (moni whenua kua takahurihia
hei moni).

Nga rori

Ko nga ara rori ka taka mai ki raro i nga
wahanga 316 ki te 326 o te Ture, ma tenei
e ahei te hanga, te whakakore, me te
whakarereké i nga rori.

Meéna he rori ka hono ki tetahi rori matua,
me whai whakaaetanga mai i a Ararau
Aotearoa i mua i te hanganga. Péra

hoki, ména he rori ka hono ki tétahi atu
kei raro i te mana o te kaunihera a-rohe,
me whai whakaaetanga mai i te kaunihera
a-rohe.

Tono hanga rori

Ka tono koe mo te hanga rori, ména he
kuhunga kei te hangaia i raro i tétahi
whakawehenga. Ména ka whakawhiti he
whenua whanui, me whai whakaaetanga
mai i te mana whenua.

Whakatika rori

Ko ratou e whakamahi ana i nga rori hei
kuhunga ki 0 ratou poraka, ma ratou tonu
hei manaaki. Ko te rori nei, mo te hunga
whai mana whenua anake me a ratou
manubhiri; ehara i te rori mo te katoa.

Kei nga kaipupuri te mana ki te tono ki
te Kooti Whenua Maori ména e hiahia
ana ratou kia tiwhera te rori ki te katoa.
Me whai whakaaetanga nga kaipupuri
mai i te kaunihera a-rohe, kia tiwhera te
rori ki te katoa, na reira, ma te kaunihera
hei manaaki.

14 He kawenata na te Kooti Whenua Maori e
tohu ana i: nga whainga o te kaitiaki, tona
mana, ona here, te mana o nga kaitiaki me te
mana o nga kaiwhiwhi rawa.



Rori tawhito

Mena he rori kua kore e hiahiatia, me tono
nga kaipupuri ki te Kooti Whenua Maori kia
whakakorehia taua rori.

Rori whanui kore hua

Meéna he rori kua kore e hiahiatia, me tono
te mana kaitiaki ki te Kooti VWWhenua Maori,
kia katia te rori, ka whakauruhia ki roto i

te taitara honohono, me tuku ranei ki nga
kaipupuri i te wa i tangohia ai hei hanga rori.

Tono noho whenua

Ka ahei te tangata ki te noho whenua

Maori i runga i te tono noho whenua a te
Kooti Whenua Maori. Ka ahei te tono noho
whenua mo tétahi whare, tétahi whenua
hanga whare ranei. Ko te kaipupuri whai hua
mai i tétahi whenua Maori, ko tétahi ranei

e whai mana ana ki tétahi whenua tuku iho,
ka ahei ki te tono noho whenua. Ko te nui o
te tono noho whenua, kia kore e nui atu nga
hea a te kaitono, i roto i te poraka, ka taka
mai ki a ia.

Ma te Kooti Whenua Maori e whakarite te
roa o te wa e mana ai te tono, ma ratou e
tohu ranei a hea mutu ai, ara, a te matenga
pea o te kainoho.

Whakaaetanga

Meéna he whenua tuku ki tétahi kaitiaki,
kaporeihana Maori ranei, me whakaae rawa
ratou ki te tono noho whenua. Me whakaae
rawa hoki nga mana Kawanatanga. Me hui
tahi and ki a ratou ména e hiahiatia ana he
whakaaetanga whakatu whare. Me whakaae
rawa hoki nga kairihi, nga kainoho whenua
ranei, me te toenga o nga kaipupuri.

Ko te tikanga me panui rawa he hui mo ténei.

Me whai whakaaetanga ano mai i a Ararau

10

Aotearoa ména ko te kuhunga ki te whenua,
ki te whare ranei, ka whakawhiti rori matua.

Whakaarotanga

Me whai whakaaro te koti:
e kinga hiahia o nga kaipupuri

e ki te panga o te noho whenua ki nga
kaipupuri

e ki nga mahinga pai me nga
whakahoutanga totika mo te whenua.

| mua i te whakamananga i te tono noho
whenua, me pono rawa te koti i whai wa
nga kaipupuri ki te whakaaro, ki te whiriwhiri
hoki i te tono nei, me te mea ano, kei te
tautoko te nuinga i te tono.

Ma te Kooti Whenua Maori e whakarite a
hea timata ai te noho, ko tehea wahi ka
nohia, he aha nga utu me nga whakaritenga
utu. Ma te Kooti hei titiro ano ki te tono
noho whenua, ména ka inoihia e tétahi o
nga kaipupuri hea whenua, tétahi ranei kua
whiwhi ki te whenua tuku iho.

Whenua tuku iho

Ka ahei te tuku iho o te tono noho whenua.
Ka ahei te kaipupuri tono noho whenua ki te
waiho i te tono ki roto i tana wira, ki tétahi

e mana ana kia whiwhi whenua Maori tuku
iho (me taka rawa mai ratou ki raro i te kahui
taumata o nga kaiwhakawehe ).

Te tono mo te mana noho whenua

Me whakamahi katoa nga kaitono i nga
tikanga (kei runga ake nei) ki roto i & ratou
tono, ka tapiri atu ko nga méneti o te hui
kaipupuri me te panui hui hoki. Me tapiri ano
ko nga whakaritenga o te wahi me te taitara
mai i Toitd te Whenua.

Me tapiri rawa atu he pikitia o te poraka
katoa, o te wahi, o nga whare kei runga i te



poraka, nga taiapa, nga ine, me nga kuhunga
e whakaarohia ana i te wa e tono ana mo te
mana noho whenua i raro i te wahanga 328
o te Ture.

Raihana noho whenua

E orite ana te mana o te raihana noho
whenua ki téra o te tono noho whenua. Ko
te rerekétanga, ko te raihana noho whenua
ka whiria ki waenga i te kaipupuri whenua
me nga kaitiaki. Engari me whai mana

ano nga kaitiaki ki te whakaae kia nohia te
whenua i raro i ta ratou ano tono. Ka ahei
ano te tono kaitiaki ki te tapiri atu i étahi
here. Me whai kape rawa te réhita o te Kooti
Whenua Maori, ména ko te wa tono neke
atu i te 21 tau.

Etahi atu mohiotanga

Mo etahi atu mohiotanga e pa ana ki te
whakahou taitara whenua, me tuhi, me
waea, waea whakaahua, iméra, me haere
ranei ki te Kooti Whenua Maori. Ma nga
kaimahi koutou hei awhina.

www.justice.govt.nz/maorilandcourt

15 Wahanga 4 o te Ture e rarangi ana i te Kahui
Taumata o nga kaiwhakawehe, e pa ana ki te
whakawehenga. | roto i nga whakaratonga
tono whakawehenga, me pono rawa te
Kooti Whenua Maori, kua whai wa te Kahui
Taumata Kaiwhakawehe ki te whakaae, ki te
whakahg tuatahi ranei i taua tono.



Nga Tari o te Kooti
Whenua Maori

Te Rohe o Te Taitokerau

Tari Rehita

Papa Tuarua, Manaia House, Rathbone Street
AX10086, Whangarei 0140

W (09) 983 9940

Wh (09) 983 9941

1 mictaitokerau@justice.govt.nz

Te Rohe o Tamakimakaurau

135 Kolmar Road

EX10912, Papatoetoe 2155

W (09) 279 5850

Wh (09) 279 5852

1 micpapatoetoe@justice.govt.nz

Te Rohe o Waikato Maniapoto
Tari Rehita

Papa Tuarua, BNZ Centre,

354-358 Victoria Street

GX10101, Kirikiriroa 3240

w (07) 957 7880

Wh (07) 957 7881

I mlcwaikato@justice.govt.nz

Te Rohe o Waiariki

Tari Réhita

Hauora House, Haupapa Street
JX10529, Rotorua 3046

W (07) 921 7402

Wh (07) 921 7412

1 mlcwaiariki@justice.govt.nz

Te Rohe o Aotea

Tari Réhita

Ingestre Chambers, 74 Ingestre Street
PX10207 Whanganui 4541

w (06) 349 0770

Wh (06) 349 0771

1 micaotea@justice.govt.nz

Te Rohe o Takitimu

Tari Rehita

Papa Tuarua, Heretaunga House
Cnr Lyndon and Warren Streets
MX10024, Heretaunga 4156

W (06) 974 7630

Wh (06) 974 7631

1 mlctakitimu@justice.govt.nz

Te Rohe o Te Tairawhiti

Tari Rehita

Cnr Reads Quay and Lowe Street
(kuhu ma Reads Quay)

PX10106, Tdranga 4040

w (06) 869 0370

Wh (06) 869 0371

1 mlctairawhiti@justice.govt.nz

Te Rohe o Te Waipounamu
Tari Rehita

76 Peterborough Street
WX11124, Otautahi 8140

w (03) 962 4900

Wh (03) 962 4901

1 mictewaipounamu@justice.govt.nz

Te Tari Matua, te tari
o te Kairehita Matua

Fujitsu Tower

141 The Terrace

SX11203, Te Whanganui-a-Tara 6140
w (04) 914 3102

Wh (04) 914 3000

1 micnationaloffice@justice.govt.nz

He rite tonu te whakamahiinga nama Xite mahii
nga nama pouaka poutapeta.





